
Kipawtengatenga ki Nisikawlane {548

Masalrwaku ki Twaumase, ka Tama ka
wadulru sanaka manemane, ka wabekace
subelebelenge si kawmasane ka Tamatama.
Masalrwaku ki Tamatama ka Yesu Kirisitu,
ka kinavaevane ka lalake ki Twaumase,
ngwakai ki Siri kikatawbaliri, la kitulalake
ngukai ki tawvailekete ka Malria, la
kipakwalri ikai ki alrima ki Puntiu Pilatu, si
kikedrekedre pikai ki ziwzika, la pacai si
kidralreke; la muswadriadringi, saka samaka
tulrulu la twalai ki tapacadhane sielang, la
musubelebelenge si takaenene ikai vanale ki
sapupukwanenga ka Tama ka Twaumase,
lubibilrili la Iri tara twalai kwini kela
mukawmasane, Iri saibange ki
panianianiakeana si wapacainga ka
umawmase.

Masalrwaku ki Siri.

Masalrwaku ki saniange si ka
twamapapangalane ka kiwkai.

Masalrwaku ku tamaelrelreane ki kiasususu.
Masalrwaku ku sap

acepane ki pasalrivane.

Masalrwaku ku siaelane ku kinawmasane.
Masalrwaku ku palralrawthu ka niake.
Amingi.

35 Kudra sakamaungu, ku Yesu la kawriva ki lasitu iya Kali,

<<Ila tatalubalre kai ki baiyu mubalrealreanane kai ki baiyu.>>

36 La katwase kitukudha ki mapapangale. Ku Yesu la

ibelengenga ki varukuru mukalavalava, la mubelenge ku

lasituini ki varukuru si iluku iniane katwase; la ikaiyana ku

drumane ku varukuru ku kiaredelane katwase.

37 Ala kiriimu pangitutuluku pangicaeme valrigi ikai kwini Ki

baiyu, si bikabiki pangicaeme, ku bikabiki la mudaane ki

varukuru, si kisanu suetetenga ku acilai.

38 Kudra la icengecenge itali tawtawthu ki varukuru ku Yesu si

sutalu sitawlrwane kasipelrenge. Ku lasitu la aceace iniane, si

Iya kai, <<Sinsi, kai Iri pacaita! Kaisu twamanemane?>>

39 La ngidrakale ku Yesu si drekase ki valrigi, <<lsadra!>> La

kawriva ki bikabiki, <<Idrengera!>> La isadra ku valrigi, si

idrengerenga ku baiyu.

40 Ku Yesu la iya kai ki situini, <<Asingithaanga mia kikai

mukuludru, kadrwana ku salrwane numi?>>

41 La makitu mukuludru kwini lalasu si makitu iya kai, <<Kikai

umawmase kai aneane, adravane ka valrigi ka bikabiki kialalra

iniane!>>

